
(Untuk Siaran Langsung) 

 

 
CGC RAIH DUA ANUGERAH PEMBANGUNAN MAMPAN DARIPADA 

ADFIAP 

KELANA JAYA, 28 Oktober 2021 - Credit Guarantee Corporation Malaysia Berhad 

(CGC) meraih dua anugerah merit untuk skim BizMikro-i bagi kategori Pembangunan 

PMKS dan Proses Automasi Robotik (RPA) bagi kategori Pembangunan Teknologi 

daripada Persatuan Institusi Pembangungan Kewangan Asia dan Pasifik (ADFIAP) 

pada 27 Oktober 2021. 

Presiden dan Ketua Pegawai Eksekutif CGC, Datuk Mohd Zamree Mohd Ishak telah 

menghadiri Majlis Anugerah Pembangunan Mampan 2021 ADFIAP bersempena 

Mesyuarat Tahunan ke-44 persatuan tersebut yang diadakan secara maya. 

Datuk Mohd Zamree dalam ucapannya berkata, “CGC amat berbangga untuk 

menerima anugerah berprestij ini daripada ADFIAP. Skim BizMikro-i adalah kemudahan 

pembiayaan berjangka untuk modal kerja, berdasarkan konsep Syariah Komoditi 

Murabahah. Skim ini membolehkan Perusahaan Mikro, Kecil dan Sederhana (PMKS) 

yang kurang mendapat perhatian atau perkhidmatan untuk turut serta dalam ekosistem 

kewangan secara formal. Skim ini mengaplikasikan penilaian risiko kredit yang unik dan 

mengkaji profil pemohon semasa pemprosesan permohonan untuk mengenalpasti 

kemahuan PMKS untuk membayar ansuran pembiayaan. Penilaian ini turut mengumpul 

data psikografi dalam bentuk soalan. Pelbagai kriteria diterapkan pada data seperti 

sains tingkah laku, psikometrik, serta Teknologi Kecerdasan Buatan dan Algoritma 

Pembelajaran Mesin. Skim BizMikro-i juga telah berkembang di waktu yang mencabar 

ini dalam membantu PMKS sewaktu pandemik Covid-19 serta membolehkan mereka 

bangkit meneruskan perniagaan.” 

Tambah Datuk Zamree lagi, “RPA CGC memanfaatkan Proses Automasi Robotik IBM 

dengan Automasi Di Mana Sahaja sebagai platform automasi perusahaan bagi 

meningkatkan kecekapan dan perkhidmatan yang lebih lancar. Kami juga 

menyepadukan pelbagai sistem untuk meningkatkan lagi ketepatan data dengan 

pusingan masa yang lebih singkat. Perjalanan digital kami melalui RPA fokus ke arah 

penambahbaikan operasi sokongan untuk memberikan pengalaman pelanggan yang 

lebih menyeluruh. CGC terus komited terhadap program Transformasi Digital kami demi 

memberi perkhidmatan yang lebih baik kepada pelanggan PMKS.” 

Program Anugerah ADFIAP bermula pada tahun 1997. Acara tahunan ADFIAP ini iaitu 

Anugerah Projek Pembangunan Cemerlang, mengiktiraf dan memberi penghormatan 

kepada ahli institusi kewangan yang telah menjalankan dan/atau membantu projek 

yang telah mencipta impak pembangunan di negara masing-masing. Terdapat sembilan 

kategori anugerah; iaitu pembangunan sumber manusia, pembangunan alam sekitar, 

pembangunan PMKS, pembangunan infrastruktur, pembangunan teknologi, 

pembangunan perdagangan, pembangunan ekonomi tempatan, pengurangan taraf 

kemiskinan yang dipimpin oleh pembangunan kewangan, dan tadbir urus korporat. 

-TAMAT- 

MENGENAI CGC  

  

Credit Guarantee Corporation Malaysia Berhad (CGC) telah ditubuhkan pada 5 Julai 1972. 

Ianya 78.65% dimiliki oleh Bank Negara Malaysia dan 21.35% oleh bank-bank komersial di 

Malaysia. CGC ditubuhkan untuk membantu Perusahaan Mikro, Kecil dan Sederhana (PMKS) 

yang tidak mempunyai cagaran atau rekod yang mencukupi untuk mendapatkan kemudahan 

kredit dari institusi kewangan dengan menyediakan perlindungan jaminan ke atas kemudahan 

tersebut. Sejak penubuhannya, CGC telah memanfaatkan lebih daripada 491,000 jaminan dan 

pembiayaan kepada PMKS bernilai lebih dari RM82 bilion. 

  

Untuk maklumat lanjut, sila layari laman web www.cgc.com.my dan www.imsme.com.my 

  

Untuk Pertanyaan Media, sila hubungi Jabatan Komunikasi Korporat kami:  

  

Mohana Arumugam                                               Patricia Liew  

Presiden, Komunikasi Korporat                             Pengurus, Komunikasi Korporat  

mohana.arumugam@cgc.com.my                  patricia.liew@cgc.com.my 

